
ԵԶՐԱԿԱՑՈՒԹՅՈՒՆ
2018Թ. ՄԱՐՏԻ 30-ԻՆ ՍՏՈՐԱԳՐՎԱԾ՝ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ ՄԻՋԵՎ ԹԻՎ CAM 1007 02 E ՖԻՆԱՆՍԱՎՈՐՄԱՆ ՀԱՄԱՁԱՅՆԱԳՐԻ ՀԱՍՏԱՏՄԱՆ (ՎԱՎԵՐԱՑՄԱՆ) ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ մասին
Զարգացման Ֆրանսիական գործակալությունը (այսուհետ` ԶՖԳ)՝ Ֆրանսիայի դրամավարկային և ֆինանսական օրենսգրքի R 516-3- R 516-20 հոդվածներով ղեկավարվող առևտրաարդյունաբերական պետական հաստատություն է, որը գտնվում է Ֆրանսիայի արտաքին գործերի, էկոնոմիկայի և ֆինանսների, անդրծովյան տարածքների և ներքին գործերի նախարարությունների ենթակայության տակ: ԶՖԳ-ն զարգացող երկրներում և ֆրանսիական անդրծովյան տարածքներում պայքարում է աղքատության դեմ, սատարում է տնտեսական աճին և մասնակցում պետական ակտիվների պահպանմանը: Այն հիմնականում գործում է ընդունող պետության ներդրումային գերակա ծրագրերի շրջանակում՝ պետությանը, տեղական ինքնակառավարման մարմիններին, պետական կամ ֆինանսական հաստատություններին տրված դրամաշնորհների, երկարաժամկետ վարկերի և երաշխիքներին միջոցով, կամ իր գործունեության շրջանակում նշված հաստատություններում մասնակցություն ունենալով: 
Հայաստանի Հանրապետությունը նախատեսում է կնքել «Հայաստանի Հանրապետության կառավարության և Ֆրանսիայի Հանրապետության կառավարության միջև «Հայաստանի Հանրապետությունում Զարգացման ֆրանսիական գործակալության և Պրոպարկոյի հիմնադրման և գործունեության վերաբերյալ» համաձայնագիրը, որը թույլ կտա ԶՖԳ խմբին (որի մեջ մտնում են   ԶՖԳ-ն և դրա մասնավոր սեկտորի զարգացման ֆինանսավորման նպատակով մասնագիտացված Տնտեսական համագործակցության խթանման և մասնակցության մասնաճյուղը (ՊՐՈՊԱՐԿՈ)) ֆինանսատեխնիկական օժանդակություն ցուցաբերել Հայաստանում տնտեսական, քաղաքական և սոցիալական զարգացման նպատակներին համապատասխան:






«Հայաստանի Հանրապետության Կառավարության և Զարգացման ֆրանսիական գործակալության միջև թիվ CAM 1007 02 E ֆինանսավորման համաձայնագրով նախատեսվում է Պետական եկամուտների կոմիտեին տրամադրել 500.000 եվրոն չգերազանցող գումարի չափով դրամաշնորհ` Միասնական հարկային օրենսգրքի ամբողջական կիրարկումը նախապատրաստելու, ֆիսկալ բարեփոխումներին հետամուտ լինելու և հարկաբյուջետային վարչարարությունն ամրապնդելու ծրագիրը ֆինանսավորելու նպատակով:
Ելնելով վերոգրյալից և «Միջազգային պայմանագրերի մասին» ՀՀ օրենքի 11-րդ հոդվածի հիմքով՝ 2018թ. մարտի 30-ին ստորագրված՝ «Հայաստանի Հանրապետության Կառավարության և Զարգացման ֆրանսիական գործակալության միջև թիվ CAM 1007 02 E ֆինանսավորման համաձայնագրի հաստատումը (վավերացումը) ՀՀ վարած արտաքին քաղաքականության առումով նպատակահարմար է։

ՀՀ ԱՐՏԱՔԻՆ ԳՈՐԾԵՐԻ


ՆԱԽԱՐԱՐԻ ՏԵՂԱԿԱԼ

ՇԱՎԱՐՇ ՔՈՉԱՐՅԱՆ

